
Аннотация. Ушбу мақолада кимѐ фанини 

ўтишда Глоссарий тренинг методини 

семинар машғулотида қўллаш орқали 

таълим жараѐнида талабаларнинг янги 

мавзуни ўзлаштиришлари ҳамда мустақил 

фикрлашлари ҳақида фикр юритилган. 

Калит сўзлар: инновацион технология, 

изоҳли луғат (глоссарий), Глоссарий 

тренинг, атом, атом тузилишининг ядро 

назарияси, α-заррача, β–заррача, γ–нур, бош 

квант сон, магнит квант сон, нейтрон, 

радиоактивлик ҳодисаси. 

 

Инновацион технология–ўқитиш 

шаклларини оптималлаштириш мақсадида 

ўқитиш ва билимларни ўзлаштириш 

жараѐнида инсон салоҳияти ва техник 

ресурсларни қўллаш, уларнинг ўзаро 

таъсирини аниқлашга имкон берадиган 

тизимли методлар мажмуасидир.  

Инновацион технология–таълим 

жараѐнининг самарадорлигини ошириш 

мақсадида ўқитиш ва билимларни 

ўзлаштириш жараѐнида ўқитувчининг 

педагогик ва талабаларнинг билиш 

фаолиятини уйғун равишда ташкил этиш, 

мазкур фаолиятни  фаоллаштириш 

мақсадида, самарали ўқитиш методлари, 

воситалари ва шаклларини қўллаш, 

уларнинг ўзаро  таъсирини аниқлашга 

имкон берадиган тизимлар мажмуасидир. 

Талабаларга физикадан таълим-тарбия 

бериш асосида уларни фанга бўлган 

қизиқишини ошириш, физик тафаккури ва 

мантиқий фикрлашини ўстиришда янги 

педагогик технологиялар катта аҳамият 

касб этади. Шу нуқтаи назардан, янги 

педагогик технологиялардан фойдаланиш 

дарс самарадорлигини оширишда ижобий 

натижалар беради.  

Бизга маълумки, фаннинг ҳар қандай 

соҳасида мавзуга оид таянч иборалар ва 

тушунчаларнинг изоҳли луғати (глоссарий) 

мавжуд, буларни билмасдан ўқув 

материалини ўзлаштириш мумкин эмас.  

Таянч иборалар ва тушунчаларни ѐдлаб 

қолиш ва гапириб беришнинг энг самарали 

усулларидан бири - глоссарий тренингидир. 

Глоссарий тренинг - ўқув машғулотининг 

таркибий қисми, унинг мақсади ўтилган 

ўқув материалини ва ҳар бир мавзусига ѐки 

бобга оид билимларни чуқурроқ 

мустаҳкамлашдир. 

Қўйилган мақсадга эришиш учун кимѐ 

фанларидан ўқув дастуридаги мавзуларнинг 

режаси ишлаб чиқилади ва шу режа асосида 

мавзуга оид глоссарий тренинглар 

лойиҳаси тайѐрланади. 

Ҳар бир мавзуга оид битта глоссарий 

тренинги ишлаб чиқилади, бунинг учун шу 

мавзуга таллуқли изоҳли ва таянч сўзлар 

рўйхати тайѐрланади. Тренингда 

талабаларга ўқув дастуридаги мавзулар 

кетма-кетлигига риоя қилган ҳолда изоҳли 

сўзлар рўйхати берилади. Бунда ҳар бир 

сўзга бир нечта изоҳ келтирилади, талаба 

эса тўғри изоҳни танлаб олади. Масалан, 

Физика йўналиши талабаларига кимѐ 

фанини ўтишда ―Атом тузилиши‖ 

мавзусини семинар машғулотида глоссарий 

тренинг методи асосида ўтидик. У 

қуйидагича амалга оширилади. 

1. Атом - мусбат зарядланган атом ядроси 

билан манфий зарядланган электронлардан 

таркиб топган электронейтрал заррачадир 

1. Атом - мусбат зарядланган атом ядроси 

билан мусбат зарядланган электронлардан 

таркиб топган электронейтрал заррачадир 

2.α- заррача - мусбат зарядга эга бўлган 

заррача бўлиб, унинг массаси 4 углерод 

бирлигига тенг, тезлиги 20000 км/сек, гелий 

атомидан иборат 

2. α- заррача - манфий зарядга эга бўлган 

заррача бўлиб, унинг массаси 4 углерод 

бирлигига тенг, тезлиги 20000 км/сек, гелий 

атомидан иборат 

3. Атом тузилишининг ядро назарияси - бу 

назарияга мувофиқ атом марказида мусбат 

зарядли ядро жойлашган бўлиб, унинг 

атрофида электронлар ҳаракат қилади. 

Атом таркибининг мусбат зарядли қисмини 

инглиз олими Э. Резерфорд алфа - 

заррачаларнинг тарқалишини ўрганиш 

натижасида кашф этди ва 1911 йилди атом 

тузилишининг ядро назариясини таклиф 

қилди. 

3. Атом тузилишининг ядро назарияси - бу 

назарияга мувофиқ атом марказида манфий 

зарядли ядро жойлашган бўлиб, унинг 

атрофида электронлар ҳаракат қилади. 

Атом таркибининг мусбат зарядли қисмини 

инглиз олими Э. Резерфорд алфа - 

заррачаларнинг тарқалишини ўрганиш 

натижасида кашф этди ва 1911 йилди атом 

тузилишининг ядро назариясини таклиф 

қилди. 

4. β - заррача - манфий зарядга эга бўлган 

заррача бўлиб, унинг ҳаракат тезлиги 

100000 км/сек га тенг. Бу нур тез 

ҳаракатдаги электронлар оқимидан иборат. 

4. β - заррача - мусбат зарядга эга бўлган 

заррача бўлиб, унинг ҳаракат тезлиги 

100000 км/сек га тенг. Бу нур тез 

ҳаракатдаги электронлар оқимидан иборат. 

5. Бош квант сон - айни орбиталнинг 

энергияси унинг ядродан узоқ ва 

яқинлигига қай тарзда боғлиқ эканлигини 

тавсифлайди ва электрон энергиясининг 

катталигини кўрсатади. Бу тушунча фанга 

дастлаб 1913 йилда Нилс Бор томонидан 

киритилган. 

5. Бош квант сон - айни орбиталнинг 

энергияси унинг ядродан узоқ ва 

яқинлигига қай тарзда боғлиқ эканлигини 

тавсифлайди ва электрон энергиясининг 

катталигини кўрсатади. Бу тушунча фанга 

дастлаб 1913 йилда Нилс Бор томонидан 

киритилган. 

6 .γ - нур - зарядсиз заррача бўлиб, худди 

рентген нурига ўхшаб электр магнит 

тўлқин хоссасига эга. У жуда қалин металл 

пластинкасидан ҳам ўтади, электр 

майдонида оғмайди. Ўзининг табиати 

жиҳатидан ѐруғлик нурларига ўхшайди, 

лекин тўлқин узунлигининг жуда 

кичиклиги билан ундан фарқ қилади. 

6 .γ - нур - зарядсиз заррача бўлиб, худди 

рентген нурига ўхшаб электр магнит 

тўлқин хоссасига эга. У жуда қалин металл 

пластинкасидан ҳам ўтади,  электр 

майдонида оғмайди. Ўзининг табиати 

жиҳатидан ѐруғлик нурларига ўхшайди, 

лекин тўлқин узунлигининг жуда катталиги 

билан ундан фарқ қилади. 

7. Магнит квант сон - электрон 

орбиталларнинг фазодаги вазиятини 

характерлайди, унинг қийматлари - ℓ дан +ℓ 

гача бўла олади, нол ҳам бўлиши мумкин. 

Магнит квант сон айни энергетик қобиқда 

неча хил орбитал бор эканлигини, 

орбиталларнинг шаклини кўрсатади. 

7. Магнит квант сон - электрон 

орбиталларнинг фазодаги вазиятини 

характерлайди, унинг қийматлари - ℓ дан +ℓ 

гача бўла олади, нол ҳам бўлиши мумкин. 

Магнит квант сон айни энергетик қобиқда 

неча хил орбитал бор эканлигини, 

орбиталларнинг шаклини кўрсатмайди. 

8.  Нейтрон - зарядсиз заррача, ядро 

таркибида бўлади, унинг массаси 1,0087 

м.а.б. га тенг. 

8. Нейтрон - зарядли заррача, ядро 

таркибида бўлади, унинг 

массаси 1,0087 м.а.б. га тенг. 

9. Радиоактивлик ҳодисаси - ўз - ўзидан 

нурланиш ҳодисасидир. Бу ҳодисани чуқур 

ўрганиш шуни кўрсатадики, баьзи 

радиоактив элементлар α - нурлар, бошқаси 

β - нурлар, айримларидан гамма - нурлар 

ҳам чиқади 

9. Радиоактивлик ҳодисаси - ўз - ўзидан 

нурланиш ҳодисасидир. Бу ҳодисани чуқур 

ўрганиш шуни кўрсатадики, баьзи 

радиоактив элементлар α - нурлар, бошқаси 

β - нурлар, айримларидан гамма - нурлар 

чиқмайди. 

Хулоса қилиб айтганда ўқитувчи талабалар 

билимини глоссарий тренинглардан 

фойдаланиб баҳолайди ва улар томонидан 

кимѐ фанини янада чуқур ўзлаштириш учун 

замин яратади. Натижада ўқув жараѐнининг 

самарадорлигини ошишига эришилади. 

